
Мейрамгүл ДАУЫЛБАЙҚЫЗЫ,
«Сыр бойы»

Айсәуле ҚАРАПАЕВА, 
«Сыр бойы»SSbb

2-бет

САРАП

Ф
от

о:
 А

ш
ы

қ 
де

ре
кк

өз
де

н

К
ол

ла
ж

 Қ
.О

ра
зб

ае
вт

ік
і

К
ол

ла
ж

 Қ
.О

ра
зб

ае
вт

ік
і

ЕЛ ЖАҢАЛЫҚТАРЫ

ОБЛЫС ӘКІМІНІҢ 
ОРЫНБАСАРЫ  
ТАҒАЙЫНДАЛДЫ

Кеше аймақ басшысы Нұрлыбек Нәлібаевтың 
төрағалығымен өткен актив отырысында  жаңадан 

тағайындалған облыс әкімінің орынбасары таныстырылды. 

Нұрлыбек Машбекұлы басқа мемлекеттік лауазымға ауысқан 
Мейрамбек Зинабдинұлы Шермағанбетке  білім беру және 
денсаулық сақтау салаларындағы өзекті мәселелерді шешудегі 
елеулі еңбегі үшін алғыс білдірді. Өңірге  инвестиция тартудың 
өте маңызды екенін атап өтіп, облыс әкімінің орынбасары 
лауазымының бірі осы мақсатқа қайта бағдарланатынын айтты.

– Облыстың ерекшеліктерін ескеріп, отандық және шетелдік 
инвесторлар жобаларын сүйемелдеу, туындаған мәселелерін 
шұғыл шешу, жұмыс жасап тұрған ірі кәсіпорын басшыларымен 
іскерлік келіссөздер жүргізіп, ілеспе өндірістер ашу жұмыстарын 
жаңа форматта жүргізуге тиіспіз. Ынталы инвесторларға қолайлы 
жағдай жасау, отандық өнім өндіру аясын кеңейту, түрлі қызмет 
көрсету бағытындағы жұмыстарды жаңа деңгейге шығаруымыз 
қажет. Президент тапсырмасын мүлтіксіз орындау және өңірдің 
инвестициялық әлеуетін көтеру үшін облыс әкімінің орынбасары 
лауазымының бірі осы мақсатқа қайта бағдарланды. Ол барлық 
салаларға жеке инвестиция тартуға тікелей жауапты болады. Ин-
весторлармен толыққанды серіктес ретінде жұмыс жасап, олардың 
мәселелерін заң аясында жедел шешіп, нақты іс-қимылға көшуді 
тапсырамын, – деді Нұрлыбек Машбекұлы.

Қазақстан Республикасы Президенті Әкімшілігінің 
келісімімен, облыс әкімінің өкімімен Зебешев Ардақ Темірханұлы 
облыс әкімінің орынбасары лауазымына тағайындалды.

Актив отырысында облыстық ардагерлер кеңесінің төрағасы 
Серік Дүйсенбаев пен облыстық мәслихат төрағасы Наурызбай 
Байқадамов Ардақ Темірханұлын құттықтап, жаңа қызметінде 
сәттілік тіледі.

БАСПАСӨЗ ТУРЫ

ҚАЙТАРЫМСЫЗ 
ГРАНТ КӘСІПКЕ 
КЕҢ ЖОЛ АШТЫ

Өткен жылы шағын кәсіп бастаймын деген 459 адамға 
қайтарымсыз грант тағайындалды. Алайда 32 адам 

берілген мүмкіндікті тиімді пайдаланбай, басқа мақсатқа 
жұмсаған. Олардың қаражатын кері қайтару үшін мамандар 

сот органдарына жүгінуге мәжбүр. Биыл 484 адамға грант 
беріледі деп жоспарлануда. 

Облыстық жұмыспен қамтуды үйлестіру және әлеуметтік 
бағдарламалар басқармасы мен «Мансап» орталығы филиалының 
мамандары жергілікті БАҚ өкілдеріне баспасөз турын 
ұйымдастырды. Алдымен «Сабалақ» саяжайындағы жылыжай 
жұмысымен таныстық. Үшінші топ мүгедегі Дархан Қалыбеков 
өткен жылдың күзінде 1380000 теңге көлемінде қайтарымсыз 
грантқа ие болған. Осы қаражатқа қажетті құрал-жабдықтар сатып 
алып, жылыжай ісін дамытуда. Есік алдындағы жерді тереңдігі 
5,5 метр етіп қазып, онда қызанақ пен қияр еккен. Екі түп лимон 
ағашының көшеті де жайқалып тұр. Ерте көктемде өнім алуды 
жоспарлап отырған кәсіпкер бір түп 10 келідей қияр беретінін 
айтады. Алдағы уақытта кәсібін кеңейтіп, өзге де жеміс түрлерін 
баптауды жоспарлауда.

 Мұнан кейін Астана даңғылында орналасқан тігін цехының 
жұмысын көрдік. Қала тұрғыны, көпбалалы ана Перизат 
Ашықбаева да мемлекеттен қайтарымсыз грант алып, кәсібін да-
мытуда. Тігін саласында 8 жылдан бері тер төгіп келетін ол бала-
лар киімдерін тігуді қолға алған. Бүгінде бір адамды жұмыспен 
қамтып отыр. 

– Балаларымның аллергиясы болғандықтан, кез келген 
киімді кигізе бермеймін. Қазір мұндай бала өте көп. Сондықтан 
кішкентайларға ыңғайлы, денесіне жұмсақ жатарда киетін және 
спорттық киімдер тігу үшін өзімнің бизнес жобамды ұсынған 
болатынмын. Жобамның қолдау тапқанына қуаныштымын. 
Кәсібімізді кеңейтіп, өзге де бұйымдар тігуді қолға алмақпыз, – 
дейді көпбалалы ана.

«Қарауылтөбе» ауылдық округінің тұрғыны Нұрлан Смағұлов 
– бөдене шаруашылығын дамытып отырған кәсіпкер. Мемлекет-
тен берілген  қайтарымсыз грантқа қажетті құрал-жабдықтар са-
тып алған. Бастапқыда 400 бөденемен кәсіп ашқан ол қазір оның 
санын 4 мыңға жеткізген. Ет және жұмыртқа бағытын дамытып 
келеді. 

– Бүгінде бөдененің жұмыртқасы мен етіне сұраныс 
көп. Бізден базардағы сатушылар көтерме бағамен алады. Емдік 
мақсатта сатып алатындар да баршылық. Бір данасын 30 теңгеден 
өткіземіз, – дейді кәсіпкер. 

СУБСИДИЯ: СУБСИДИЯ: 
ӨЗГЕРІС ӨЗГЕРІС 

ШАРУАҒА ШАРУАҒА 
ӨҢ БЕРЕ ӨҢ БЕРЕ 

МЕ?МЕ?

Еліміздің әлеуметтік-экономикалық жағдайын жақсартатын бірден-бір сала ол – ауыл шаруашылығы. Бүгінде өз 
кәсібін дөңгелентемін деген жандарға мемлекет тарапынан қолдау көрсетілуде. Сондай көмектің бірі – 

мал шаруашылығын субсидиялау.
Естеріңізде болса, өткен жылы Мемлекет басшысы Қасым-Жомарт Тоқаев еліміздегі іргелі фермерлер 

қауымдастығымен бірлесе отырып, агроөнеркәсіптік кешенді дамытудағы мемлекеттік қолдау тәсілдерін қайта 
қарауды тапсырған болатын. Атап айтсақ, шағын және орта шаруашылықтарды субсидиялаудың ашықтығын, 

қолжетімділігін қамтамасыз ету, рәсімдерді жеңілдету және автоматтандыру, субсидия алушылар үшін  
міндеттемелерді енгізу, сонымен бірге мемлекеттің өнеркәсіптік саясатымен өзара байланыстыру жөнінде нақты 

міндеттер қойды.
Осыған сәйкес арнайы топ құрылып, өз жұмысын бастап, нақты өзгерістер енгізілді. Субсидиялау 

қағидаларындағы өзгерістер биыл 1 қаңтардан бастап күшіне енді.

АВТОКӨЛІКПЕН 
ӘКЕЛУГЕ ТЫЙЫМ 
САЛЫНБАҚ

Қазақстанға тауық жұмыртқасын 
автокөліктермен әкелуге 6 айға тыйым салына-

ды. Ауыл шаруашылығы министрінің аталған 
бұйрығы 2024 жылғы 1 мамырдан бастап 

қолданысқа енгізіледі. Ашық НҚА-ға жарияланған 
бұйрық биыл 1 наурызға дейін қоғам талқысына 

ұсынылып отыр.

16 ақпанда Сауда және интеграция министрлігі жыл 
соңына дейін жұмыртқа бағасын бекітуді ұсынған еді. 
Ведомство жұмыртқа бағасын бекітуді Құс өсірушілер 
одағы және Қазақстанның жұмыртқа өндірушілер ассо-
циациясы, сондай-ақ құс фабрикаларының басшылары-
мен бірлесіп талқылаған.

КОЛЛЕДЖ 
СТУДЕНТТЕРІНІҢ 
ШӘКІРТАҚЫСЫ 
ТАҒЫ 50 ПАЙЫЗ ӨСЕДІ

Былтыр қыркүйекте колледж студенттерінің 
шәкіртақысы 50%-ға өсті. Биыл қатары 300 мыңға 

жуықтаған студенттердің стипендиясы тағы 50 
пайызға артады. Бұл туралы 

Оқу-ағарту министрлігінің баспасөз қызметі 
хабарлады.

Орта буын мамандықтарының студенттері қазіргі 
31 422 теңгенің орнына 41 896 теңге алады. Жұмысшы 
біліктілігі бар студенттер үшін шәкіртақы 32 681 
теңгеден 43 574 теңгеге дейін көтеріледі. Сонымен 
қатар, мемлекеттік тапсырыс бойынша оқитын сту-
денттерге тамақ пен жолақы сияқты әлеуметтік қолдау 
көрсетіледі.

НЕГІЗГІ САУДА 
СЕРІКТЕСІНЕ АЙНАЛДЫ

«QazTrade сауда саясатын дамыту» АҚ өткен 
жылдың сыртқы саудадағы қорытындысын жа-

риялады. Оған сәйкес Қазақстан тауарын ең көп 
сатып алған елдер – Қытай, Ресей және Италия. 

Қытаймен арадағы сауда айналымының 
56,3%-ы экспортқа тиесілі. Жалпы бұл елмен 

арадағы сауда айналымының көлемі – 
31,5 млрд доллар.

Екінші орындағы Ресеймен сауда айналымы 26 
млрд доллар болса, Италия – 16,1 млрд доллар. Одан 
кейінгі Оңтүстік Кореямен және Түркиямен арадағы 
алыс-беріс көлемі 6 млрд долларға жеткен. Қазақстан 
экспорттаған тауарлардың басында әдеттегідей шикі 
мұнай мен мұнай өнімдері тұр. Ал ең көп импортталған 
тауарлардың қатарын қондырғылар, көлік және оның 
бөлшектері, электр техника мен құнды емес металдар 
бастайды. Былтыр Қазақстан сауда жасайтын елдердің 
қатары 131-ден 135 елге өскен.

АВТОКӨЛІК ИЕЛЕРІ 
АЙЫППҰЛ 
ТӨЛЕМЕЙ ЖҮР

Бүгінде ел бойынша айыппұл тұрағында 
29 мың автокөлік тұр. Бұл туралы Ішкі істер 

министрлігі мәлімдеді. 

Сондай-ақ мобильді қосымшаның көмегімен 
жалған автокөлік нөмірімен жүрудің 1,5 мыңға жуық 
фактісі анықталған. 6 мың көлік жүргізуші куәлігінен 
айырылып, 8,5 мың мемлекеттік нөмір тәркіленген.

ІІМ-нің мәліметі бойынша бүгінде ел аумағында 
жол қозғалысы ережелерін бұзу жағдайын тіркейтін 22 
мың автоматты камера орнатылған. Олардың көмегімен 
ереже бұзушылықтың 50%-ы анықталады.

«СБ» ақпарат

Биыл наурыз айынан бастап еліміз 
бірыңғай UTC+5 уақыт белдеуіне 
көшеді. Осыған дейін аталған уақыт 
белдеуімен еліміздің батыс облыстары 
мен Қызылорда аймағы жүретін, ал өзге 
өңірлер UTC+6 сағатына бағынатын. 
Бұл бастама әуелі ғалымдар мен ме-
дицина мамандарының қатысуымен 
қолға алынған еді. Зерттеуде UTC+5 
уақыт белдеуіне ауысу азаматтардың 
денсаулығына, психологиясына және 
өмір сүру тәртібіне тиімді екені анық-

талған. Өзгеріс енгізілмес бұрын мәселе 
ашық нормативтік-құқықтық актілер 
порталына талқылауға шыға рылды. 
Халықтың басым бөлігі уақыт белдеуін 
өзгертуге келісті. 

– Мемлекет басшысы аталған 
мәселені көтеріп, уақыт белдеуін рет-
теу бойынша жұмыс істеуді тапсырғаны 
белгілі. Көп ұзамай Сауда және интегра-
ция министрлігіне қарасты Техникалық 
реттеу және метрология комитеті 
ғалымдармен бірлесіп, зерттеу жүргізді, 

оған дәрігерлер де қатысты. Нәти жесінде 
ел азаматтары үшін бірың ғай UTC+5 
уақыт белдеуі тиімді екені анықталды, – 
деді қоғамдық даму бас қар масының бас-
шысы Алмасбек Есмаханов. 

Жиында зерттеуге қатысқан ғалым-
дар сөз сөйлеп, өзгерісті егжей-тегжейлі 
түсіндірді. Әсіресе, бастаманың адам-
дар дың денсаулығына пайдасы мол. 
Өйт кені осыған дейін еліміз Орта Азия-
да уақыт белдеуі бойынша біраз ауыт-
қып келген. Бірыңғай норманы енгізу 
ар қылы кемшіліктерді түзеп, мүм кін-
дігінше аурулардың алдын алып, ұйқы 
уақытын реттеп, балалардың психоло-
гиясын сақтай аламыз. Сондай-ақ қоғам 
бел сенділері де ғалымдарға сұрақ қойып, 
жауап алды. Мамандар әзірге уақыт 
белдеуін өзгертудің тиімділігі байқал-
ма ғанымен, алдағы уақытта пайдалы 
тұстары көріне бастайтынына сендірді. 

ЕЛІМІЗ ЖАҢА УАҚЫТ БЕЛДЕУІНЕ КӨШЕДІ

SSbb
Мадияр ТӨЛЕУ, 
«Сыр бойы»

Кеше «Достық үйінде» еліміздің жаңа уақыт белдеуіне көшуіне бай-
ланысты жиын өтті. Басқосуға облыстық қоғамдық даму басқармасының 

басшысы Алмасбек Есмаханов, ғалымдар мен қоғам белсенділері қатысып, 
өзгеріске қатысты пікірлерін айтты.

Ардақ Темірханұлы 1981 жылы Шымкент 
қаласында дүниеге келген. М.Әуезов атындағы 
Оңтүстік Қазақстан университетін «Халықаралық 
қатынастар», Қазтұтынуодағы Қарағанды 
университетін «Экономика» мамандықтары бойын-
ша бітірген. 

«Болашақ» бағдарламасының түлегі. Лондон 
Корольдік колледжі  мен Англия Бизнес мектебін 
аяқтап, мемлекеттік саясат және қызметтерді 
басқару,  іскерлік әкімшілендіру саласының 
магистрі атанған. 

Еңбек жолын 2003 жылы Шымкент қаласының 
еңбек және әлеуметтік қорғау басқармасының 
бас маманы  болып бастап, әр жылдары ҚР Ауыл 
шаруашылығы министрлігі Сыртқы байланыс
тар және инвестициялар басқармасының жауап-
ты лауазымдарында жұмыс жасаған. 20062010 
жылдары Қазақстан Республикасының Өзбекстан 
Республикасындағы Елшілігінің үшінші хатшысы, 
Сыртқы істер министрлігінің Мемлекеттік про-
токол қызметінің үшінші және екінші хатшысы 
болған. 20102019 жылдары ҚР Премьерминистрі 
Кеңсесінің сыртқы байланыстар және протокол 
бөлімінің бас сарапшысы, сектор меңгерушісі, 
«СамұрықҚазына Инвест» ЖШС Халықаралық 
қатынастар департаментінің директоры, «Самұрық
Қазына» Ұлттық әлауқат қоры» басқарма төрағасы 
хатшылығының басшысы, ҚР Премьерминистрі 
орынбасарының кеңесшісі қызметтерін абы-
роймен атқарған. 20192021 жылдары  Сыртқы 
істер министрлігі Инвестиция комитетінің 
Инвестициялық жобаларды сүйемелдеу және 
іске асыру басқармасының басшысы, Коми-
тет төрағасының орынбасары лауазымдарында 
нәтижелі қызмет көрсетті. 2021 жылдың қыркүйек 
айынан осы кезге дейін  Сыртқы істер министрлігі 
Инвестиция комитетінің төрағасы қызметін 
атқарып келді. 

Өткен жылы Ардақ Темірханұлы басқарған 
Комитеттің үйлестіруімен республикада жалпы со-
масы 705 млрд теңгені құрайтын 71 инвестициялық 
жоба іске асырыла бастады.  

Ардақ Темірханұлы отандық және шетелдік ин-
весторлардан қаржы тарту ісіне тікелей жауапты бо-
лып, өңірдегі инвестициялық климатты жақсартуға 
үлес қосады. Барлық салаларға жеке инвестиция 
тарту жұмыстарын үйлестіріп, кәсіпкерлік және 
өнеркәсіп басқармасы мен «Байқоңыр» әлеуметтік
кәсіпкерлік корпорациясына жетекшілік жасайды. 

Облыс әкімінің баспасөз қызметі

ОБЛЫС 
ӘКІМІНІҢ 
ОРЫНБАСАРЫ  
ТАҒАЙЫНДАЛДЫ

Аймақ басшысы Жаннат Берікбайқызына   
алғыс білдіріп, Қызылорда облысының «Құрмет 
грамотасымен» марапаттады.

– Жаннат Берікбайқызы саналы ғұмырын 
өңірдің ауыл шаруашылығы сала сының дамуына 
арнап, іскерлігі мен тиянақтылығының арқасында 
өзіне сеніп тапсырылған жұмысты абырой-
мен атқарды. Ел экономикасының дамуы ауыл 
шаруашылығы саласының өркендеуімен тікелей 
байланысты. Жаннат Берікбайқызы  өсімдіктерді 
қорғау, өсімдіктер карантині және астық нарығын 
реттеуге бағытталған тың жобалардың жүзеге асы-
рылуына дәнекер болды. 2010 жылы техникалық 
әріптестік жөніндегі неміс қоғамдастығының 
«Арал теңізі аймағының экономикалық және 

экологиялық әлауқатын жақсартуға жағдай жа-
сау» бағдарламасы бойынша Жаңақорған, Шиелі, 
Қармақшы аудандарында қауын шыбынына 
қарсы тәжірибе жұмыстарына басшылық етті. 
Нәтижесінде зиянкеске қарсы күрес нұсқаулығы  
жасалды. Қазіргі кезде аталған нұсқаулық 
республикадағы осы сала  инспекторларының  
үстел кітабына айналды. Сонымен қатар өңірдегі 
фитосанитариялық қауіпсіздікті қамтамасыз ету 
мақсатында өткен жылы ерекше қауіпті үйірлі 
италиялық прус және азиялық шегірткеге  қарсы 
химия лық өңдеу жұмыстары нәтижелі жүргі зілді. 
2022 жылмен салыстырғанда, қауіпті шегірт кеге 
қарсы өңдеу көлемі 4 мың гек тарға азайды.  Жұмыс 
уақытылы әрі жүйелі ұйымдастырылғандықтан, 

дақылдар мен жайылымдарға залал келген жоқ, – 
деді Нұрлыбек Машбекұлы.

Аталған лауазымға осы уақытқа дейін Қазалы 
ауданының әкімі болған Оразбаев Мұхтар 
Әуесұлы тағайындалды. 

Мұхтар Әуесұлы 1971 жылы Арал ауданын-
да дүниеге келген. Батыс Қазақстан ауыл шаруа
шы лығы институтын «Ауыл шаруа шылығын 
меха ни зациялау» мамандығы бойынша бітірген. 
Еңбек жолын 1997 жылы «Аралбалық өндірісі» 
акцио нерлік қоғамы автопаркінің механигі болып 
бастаған. 20002012 жылдары Арал ауданы әкімі 
аппаратының жетекші маманы, бас маманы, бө
лім басшысы, аппарат басшысы лауазымдарында 
абыройлы қызмет атқарған. 20122021 жылдары 
Арал ауданы әкімінің орынбасары, аудан әкімі 
қыз метінде  әлеу меттікэкономикалық дамудың 
оң ди на ми касын қалыптастырды. Тұрғындардың 
өзек  ті мә селелерін шешу жолында аянбай еңбек 
етті.

2021 жылдың мамыр айынан  осы кезге дейін 
Қазалы ауданының әкімі қызметін атқарып келді. 

Облыс әкімі Мұхтар Әуесұлының мол 

тәжірибесі мен жоғары біліктілігін атап өтіп, жаңа 
қызметіне сәттілік тіледі.

– Мемлекет басшысының, Үкіметтің ауыл 
шаруашылығы саласының алдына қойған 
міндеттері мен басым бағыттарды іске асыру-
да өсімдіктер қауіпсіздігі,  асылтұқымды мал 
шаруашылығын дамыту аса маңызды. Мұхтар 
Әуесұлы жаңа қызметте өңірдегі фитосанитарлық 
қауіпсіздікті, өсімдіктерді қорғау мен астық 
нарығын реттеу, қауіпті зиянкестердің алдын ал-
дын алу мен асылтұқымды мал шаруашылығын 
дамытуға бағытталған кешенді жұмыстарды 
жүзеге асыратын болады. Бұл ретте, ұзақ жылдар 
бойы жинаған мол тәжірибесін, кәсіби қабілетін  
жұмысты жоғары деңгейде ұйымдастыруға 
жұмсайды деп сенім білдіремін және алдағы 
атқарар жауапты қызметіне сәттілік тілеймін, – 
деді Нұрлыбек Машбекұлы. 

Жиында облыстық қоғамдық кеңес төрағасы 
Әріп Хожбанов Жаннат Берік байқызы мен 
инспекцияның жаңа басшысы Мұхтар Әуесұлын 
құттықтап, ізгі тілегін білдірді. 

МҰХТАР ОРАЗБАЕВ  – ИНСПЕКЦИЯ БАСШЫСЫ
Кеше облыс әкімі Нұрлыбек Нәлібаевтың төрағалығымен өткен актив отырысын-

да жаңа кадрлық өзгерістер таныстырылды. Алдымен әріптестері 2022 жылдан бері 
Ауыл шаруашылығы министрлігі Агроөнеркәсіптік кешендегі мемлекеттік инспекция 

комитетінің Қызылорда облыстық аумақтық инспекция басшысы қызметін атқарып келген 
Дүзелбаева Жаннат Берікбайқызын зейнет демалысына шығарып салды.

ЖАҢА ЕРЕЖЕГЕ 
ЗЕР САЛСАҚ...
Заңды күшіне енген жаңа ереже бойын-

ша асылтұқымды мал сатып алу кезінде шошқа 
шаруашылығын қоспағанда, қолданыстағы барлық 
субсидиялау нормативтері өзгеріссіз қалды. 
Шошқаның аналығы үшін өтемақы нормативі 
бұрынғы 140 мың теңгенің орнына 1 басқа 100 мың 
теңгеге дейін төмендеді. 

Селекциялық асыл дандыру жұмысы шең
берінде де субсидиялау іс жүзінде өзгеріссіз 
қалды. Бұл орайда фермерлерге көбірек дербестік 
берілетін болады. Сондайақ импортталған ірі қара 
малдың аналық басын сатып алу бағыты алынып 
тасталды. 

Ал тауарға тән субсидияларды бұрынғыдай 
жалпы сипаттағы трансферттер есебінен қалдыру 
ұсынылды. Күркетауық еті мен суда жүзетін құсты 
субсидиялау жойылды, өйткені олар әлеуметтік 
маңызы бар азықтүлік тауарларына жатпайды.

Ауыл шаруашылығы  министрлігінің түсін
діруінше, жұмыртқа шаруашылығына  төленетін 3 
теңге нормативімен тағамдық жұмыртқа өндірісін 
субсидиялау да алынып тасталды. Сондайақ 
асылтұқымды малды импорттау кезінде екінші 
деңгейдегі банктегі қаржы институтының арнайы 
шотына субсидиялар аудару жөніндегі норма жо
йылды. Бұқашықтар мен қойларды бордақылауға 
және ет комбинаттарына тапсыру бойынша суб-
сидиялау нормативтері бұрынғысынша өзгеріссіз. 
Бұл ретте, малды өзінің бордақылау алаңдарына 
ауыстыратын шаруашылықтар үшін орын ауысты-
ру нормасы жойылды.

Шаруалар үшін маңызды болып саналатын 
жемшөпті субсидиялау нормативтері мен субси-
диялар алу критерийлері төтенше жағдай немесе 
ауа райының қалыптан тыс жағдайлары туындаған 
кезде ғылыми ұйымдардың ұсынымдары негізінде 
әкімдіктердің қаулысымен бекітіледі.

Төрт түліктің төресі − жылқыға төленетін 
субсидияның мардымсыздығы мен жемшөп 
субсидиясының қысқаруы шыны керек, шару-
алар үшін оңтайлы өзгеріс болмады. Бұл тура-
лы жыл басында Парламент Мәжілісінің жалпы 
отырысында депутат Қазыбек Иса қозғаған бо-
латын. Асылтұқымды малдың үлесін арттыру, 
мал шаруашылығы өнімін ұлғайту мақсатында 
берілетін  субсидияның  жылқы түлігіне келгенде 
аз төленетінін,  бұл мәселені қайта қарау керегін 
баса айтқан.

− Жылқыға субсидия беру мәселесін 
Үкімет қайта қарауы тиіс. Бұған дейін ауыл 
шаруашылығында құс тұқымдарына дейін, тіпті 
шошқаға да  субсидия болды, ал жылқыға мар-
дымды субсидия болған жоқ. Өткен жылы  жылқы 
шаруашылығына бар болғаны 52,9 млн теңге 
бөлінсе, шошқа шаруашылығына  2,1 млрд теңге 
бөлінген, яғни, 40 еседей көп. 

Биылдан бастап күшіне енген өз герістерге 
сәйкес, енді субсидиялау төтенше жағдай 
жарияланған немесе гидро метеорологиялық 
қызмет растаған өңірде мал азығын дайындауға 

теріс әсер еткен ауа райының қалыптан тыс 
жағдайлары басталған кезде ғана беріледі, − деді 
депутат.

Жайылым мен шабындық жердің тапшылығын 
айтпағанда, қазір төрт түлік қолға қарап тұр. 
Ал жемшөп субсидиясының берілмеуі бұл мал 
басының азаюына әкеліп соқтыратыны сөзсіз. 
Қазірдің өзінде фермерлер қолындағы малын 
сатуға шығарып жатыр. Біздің өңірде де бұл мәселе 
жоқ емес.

ӨТІНІМ ҚАБЫЛДАУДАҒЫ 
КҮРДЕЛІ МӘСЕЛЕ 

Бүгінде аймаққа мемлекет тарапынан аграрлық 
саланы қолдауға қомақты қаржы бөлінді. Есепті 
кезеңде ауыл шаруашылығында 220,9 млрд 
теңгенің өнімі өндіріліп, өсім көрсеткіші 3,7%
ға артқан. Сондайақ ауыл шаруашылығының 
негізгі қорына салынған инвестиция көлемі 19,7%
ға, тамақ өнімдерін өндірудегі негізгі капиталға 
салынған инвестиция 14,3%ға артып отыр. 

Өткен жылы ауыл шаруашылығы саласына 
18,2 млрд теңге, биыл  24,9 млрд теңге бөлінуде. 
Атап айтқанда, егін шаруашылығы үшін 4,7 
млрд теңге, мал шаруашылығына 4,7 млрд теңге, 
инвестициялық субсидиялауға 1,6 млрд теңге, 
сыйақы мөлшерлемесін (лизинг) субсидиялауға 2,5 
млрд теңге  қаржы қаралып отыр. 

− Ауыл шаруашылығы министрлігі өткен 
жылдан бастап gosagro.kz бірыңғай мемлекеттік 
ақпараттық субсидиялау жүйесін қосты. Оның 
функционалы фер мерлердің өтінімдерін онлайн 
тапсыруға және оларды мемлекеттік органдардың 
қарауына ғана негізделген. Қазіргі таңда  аталған 
жүйе арқылы субсидия төлеу жұмыстары 
жүргізілуде. Мәселен, мал шаруашылығы са-
ласын субсидиялау бойынша 20 қаңтардан бас
тап құжаттарды қабылдау басталды. Бүгінде 
139 млн теңге тауар өндірушілерге төленді. Ал 
егін шаруашылығын субсидиялау жұмыстарына   
құжаттар 1 сәуірден бастап қабылданады. Соны-
мен қатар қазір сыйақы мөлшерлемесін (лизинг) 
субсидиялау жұмыстары жалғасын табуда. Ол бо
йынша 442 млн теңге қаржы игеріліп отыр. 

Инвестициялық субсидиялау бойынша 1 
ақпаннан бастап өтінім қабылдау жұмыстары 
жүргізілуде. Қаражат аудару жұмыстары наурыз 
айынан басталады. Жыл соңына дейін қаржыны 
толық игеретін боламыз, − дейді облыстық ауыл 
шаруашылығы және жер қатынастары басқармасы 
басшысының орынбасары Айнұр Тлеулеева.

Десе де биыл шаруалар субсидиядан қағылдық 
деп отыр. Себебі, осы уақытқа дейін тауар 
өндірушілердің жеке меншігінде жер болмауы-
на байланысты фермерлер орман қоры арқылы 
алынған жер учаскесі бойынша өтінім беріп, 
субсидия алып келген. Енді мұндай өтінімдер 
қабылданбайды. Өйткені өтінімде кадастрлық 
нөмір көрсетілуі тиіс. Ал орман шаруашылығына 
арналған учаскелерде ондай нөмір жоқ. Нәпақасын 
малдан тауып отырған шаруалар үшін бұл күрделі 
мәселе болып тұр. 

− Жайылымдық жердің жетіспеуінен біраз фер-

мер орман қоры жерін жалға алып, мал жайылымы 
ретінде пайдаланып келді. Тіпті осы жерге сеніп 
несие алып, мал ұстап отыр. Алайда биыл 2530 
шаруа қожалығы иесі бұқа алуға және селекцияға 
өтінім беру кезінде жер кадастрлық нөмірін 
көрсету талабына байланысты субсидия ала алма-
уда, − дейді Қазақстан фермерлер қауымдастығы 
облыстық филиалының төрағасы Болат Бөгетов.

Шаруалардың шаруасын шатқаяқтатып тұрған 
ендігі бір мәселе − олардың кезінде алған субси-
диясын қайтаруы, селекциялық субсидияға қатыса 
алмауы. Иә, расымен кейбір қожалықтар ақша 
қайтару жұмыстарын бастап кетіпті. Басты себеп 
мал басының сақталмауы екен. 

−  Субсидия тәртібі бойынша өтінім 1 маусым-
да қабылданады. Алайда қаржының жоқтығына 
байланысты шаруаның өтініші резервке қойылады. 
Ақша 67 айдан кейін кешігіп түседі. Тексеріс 
кезінде фермерлерге мал басы субсидия берілген 
күннен бастап бір жыл сақталу керек делінген. 
Бірақ бұл өтінім берген күннен бе әлде ақша түскен 
күннен бастап сақтау керек пе, нақты еш жерде 
көрсетілмеген. Шыны керек, малда өлімжітім бо-
лады. Соның салдарынан шаруалардың алды алған 
қаржысын қайтаруда.             

Сондайақ қазір өңірдегі шаруалар селек
циялық субсидияға да қатыса алмай отыр. Мал 
басын арттырып, асылдандыру жолында арнайы 
меже бар. Өңірдегі құрғақшылық, ауа райының 
қолайсыздығы мал басын көбейтуге мүмкіндік 
бермейді. Межені орындамаған соң субсидия жоқ. 
Осындай жағдайларға байланысты шаруалар қазір 
мал басын көбейтуге емес, азайтуға тырысып жа-
тыр,− дейді Болат Әлдебайұлы. 

Шаруаларға оңтайлы жағдай жасау,  мал 
шаруашылығын дамыту еліміздің азықтүлік 
қауіпсіздігінің нығаюына, жұрт шылықтың 
тұрмыстіршілігінің жақсаруына және әлемнің 
өркениетті елдері қатарына қосылуына басты кепіл 
болмақ. Ауыл шаруашылығын дамытпай, бәсекеге 
қабілетті экономика құру қиын.

СУБСИДИЯ: 
ӨЗГЕРІС ШАРУАҒА ӨҢ БЕРЕ МЕ?

Кеше облыс әкімі Нұрлыбек 
Нәлібаевтың төрағалығымен 

Қазалы ауданында өткен кадрлық 
өзгерістерге байланысты актив 

отырысында ауданның жаңадан 
тағайындалған 

әкімі таныстырылды.

Алдымен аймақ басшысы  ауданның 
бұрынғы әкімі Мұхтар Оразбаевтың 
еңбегін атап өтіп, алғыс білдірді.

– Мұхтар Әуесұлы Қазалыда 3 
жылға жуық уақыт қызмет жасап, 
ауданның дамуына сүбелі үлес қосты. 
Өздеріңізге белгілі, халықтың өмір сүру 
сапасын арттыруда экономикалық өсім 
мен тұрақтылық маңызды. Сіздердің 
қолдауларыңызбен  мұнда әлеуметтік
экономикалық дамудың оң динами-
касы қалыптасты. Кейінгі жылдары 
құрылыс жұмыстары қарқын алып, 
тұрғындардың тұрмысын жақсартуға 
бағытталған нақты шаралар жүзеге асы-
рылды. Өткен жылы 17 377 гектар жерге 
ауыл шаруашылығы дақылдары егіліп, 
Сырдария өзеніндегі су деңгейінің 
төмен дігіне қарамастан, Қазалы жыл 
қоры тындысымен өнімді өңдеу саласы 
бойынша «Озат аудан» атанды. Был
тырғы жыл қорытындысымен негізгі 
капи талға салынған инвестиция көлемі 
5,9 млрд теңге, оның 50 пайызы жеке 
қаражат есебінен тартылған инвести-
цияны құрайды. Мұхтар Әуесұлының 
осы кезге дейін атқарған қызметіне 
алғысымды білдіремін, – деді Нұрлыбек 
Машбекұлы.

Аудан дамуына қосқан үлесі үшін 
Мұхтар Оразбаевқа облыстың ең жо
ғары марапаты – Қызылорда облы сы
ның «Құрмет грамотасы» табысталды.

Қазақстан Республикасы Президен
ті Әкімшілігі және Қазалы аудандық 
мәсли хатының келісімдерімен, об-

лыс әкімі нің өкімімен Қазалы ауда
ны ның әкімі лауазымына Шерма
ған бет Мейрам бек Зинабдинұлы 
тағайын далды.

– Мейрамбек Зинабдинұлы – 
баршаңызға жақсы таныс білікті ма-
ман, тәжірибелі басшы. Аймақтың 
әлеуметтікэкономикалық ахуалымен 
етене таныс, мемлекеттік қызметтің 
барлық сатысынан өтіп, басқарушылық 
лауазымдарда мол тәжірибе жинаған 
әлеуеті жоғары кадр. Бұған дейін аудан 
әкімі және екі өңірде облыс әкімінің 
орынбасары болып, өз жұмысын 
жоғары кәсіби деңгейде атқарды.

Мейрамбек Зинабдинұлы аудан 
әкімі ретінде Мемлекет басшысының 
тап сырмалары мен алға қойған мін

дет терді орындауға, халық сенімі 
мен жауапкершілік жүгін көтеруге 
білімбілігі мен күшжігерін арнайды, 
басталған игі бастамаларды одан әрі да-
мыту жолында аянбай еңбек етеді деп 
сенемін, – деді Нұрлыбек Машбекұлы.

Актив отырысында  «РЗА» АҚ пре
зиденті Самұрат Имандосов, құрылыс 
саласының ардагері Өмірзақ Түктібаев 
және аудандық мәслихаттың депутаты 
Ибадулла Тілеп, облыстық мәслихат 
төрағасы Наурызбай Байқадамов Мұх
тар Оразбаев пен ауданның жаңа әкімі 
Мейрамбек Шермағанбетті құт тықтап, 
қызметтеріне сәттілік тіледі. Ал 
Қазалы аудандық ардагерлер кеңе сі нің 
төрағасы Оразғали Бекбанов бата берді.  

Мейрамбек Зинабдинұлы 1972 

жылы Жаңа қорған ауданында дүниеге 
келген.

Қорқыт ата атындағы Қызылорда 
мемлекеттік университетін «Тарих», 
«Экономика», Қожа Ахмет Яссауи 
атындағы Халықаралық Қазақтүрік 
университетін «Құқықтану» ма ман
дықтары бойынша бітірген, педагогика 
ғылымдарының кандидаты.

Еңбек жолын 1994 жылы Жаңа
қорған ауданындағы №239 мектептің 
тарих пәнінің мұғалімі болып бастаған. 
20012016 жылдары Жаңақорған ауда-
ны әкімі аппаратының басшысы, облыс 
әкімі аппараты басшысының орынбаса-
ры, облыстық білім беру, тілдерді дамы-
ту жөніндегі басқармалардың басшы-
сы, Қызылорда облысы бойынша білім 

саласындағы бақылау департаментінің 
басшысы жауапты қызметтерін абы-
роймен атқарған. 20162021 жылда-
ры Ақтөбе облысы Қобда ауданының 
әкімі, Ақтөбе облысы әкімінің орын-
басары кезінде тұрғындардың өзекті 
мәселелерін шешуде білікті, тәжірибелі 
басшы екенін көрсетті. 20222023 жыл-
дары Қызылорда облысының білім 
басқар масының басшысы лауазымында 
қызмет етті.

2023 жылдың шілде айынан бері 
Қызылорда облысы әкімінің орынба-
сары ретінде денсаулық сақтау, жұ
мыспен қамту, білім, спорт және ту-
ризм салаларын өркендетуге, аймақтың 
әлеу меттік әлеуетін жетілдіруге зор 
үлес қосты.

МЕЙРАМБЕК ШЕРМАҒАНБЕТ – 
ҚАЗАЛЫ АУДАНЫНЫҢ ӘКІМІ

ТАҒАЙЫНДАУ



Шиелі ауданындағы 
«Ортақшыл» ау-

ылына бет алып келеміз. 
Жер-Ана ақ көрпеге 
оранған. Әне-міне дегенше, 
«Бәйгеқұмнан» бұрылып 
діттеген жерге тез жеттік. 
Ауыл мектебінің алдынан бір-
ақ тоқтадық. Біз жолыққалы 
келе жатқан ардагер-
ұстаз Асанхан Кемелұлы 
әріптестерімен бірге қарсы 
алды. Мектеп ішіне ендік. 

Сексеннің сеңгіріне шықса 
да Асанхан ақсақалдың 
тарамыстай тартылған бітімі 
бөлек. Қимылы шалт, жүріс-
тұрысы өте ширақ. Аман-
саулық пен таныстықтан соң 
ол кісі ауыл тарихынан сыр 
тарқата берді. Бізге де керегі 
осы еді. 

«Әлеуметтік маңызы бар 
қатынастардың тізбесін айқындау 

туралы» Қызылорда облыстық 
мәслихатының 2016 жылғы 

10 ақпандағы № 352 шешіміне өзгеріс 
енгізу туралы

Қызылорда облыстық мәслихаты ШЕШТІ: 
1. «Әлеуметтік маңызы бар қатынастардың тізбесін айқындау тура лы»  Қызылорда 

облыстық мәслихатының 2016 жылғы 10 ақпандағы №352 шешіміне (Нормативтік 
құқықтық актілерді мемлекеттік тіркеу тізілімінде №5402 болып тіркелген) мынадай 
өзгеріс енгізілсін:

көрсетілген шешімнің қосымшасы осы шешімнің қосымшасына сәйкес жаңа 
редакцияда жазылсын.

2. Осы шешім оның алғашқы ресми жарияланған күнінен кейін күнтізбелік он күн 
өткен соң қолданысқа енгізіледі.

 Қызылорда облыстық 
мәслихатының төрағасы                                           Н.Байқадамов

Қызылорда облыстық мәслихатының 
2024 жылғы «___»  _________№ ____ шешіміне  қосымша

Қызылорда облыстық мәслихатының 
2016 жылғы 10 ақпандағы № 352 шешіміне  қосымша

Әлеуметтік маңызы бар қатынастардың тізбесі

№ Әлеуметтік маңызы бар қатынастардың атауы

1 Қаратерең ауылы – Әйтеке би кенті
2 Т.Көмекбаев ауылы – Қызылорда қаласы
3 Жалағаш кенті – Жосалы кенті
4 Аққыр ауылы – Қызылорда қаласы
5 Жаңадария ауылы – Қызылорда қаласы
6 Іңкәрдария ауылы – Қызылорда қаласы
7 Тұрсынбай датқа ауылы – Қызылорда қаласы
8 Ортақшыл ауылы – Қызылорда қаласы
9 А.Тоқмағанбетов ауылы – Қызылорда қаласы

10 Жалағаш кенті – Аққыр ауылы

11 Жалағаш кенті – Жаңадария ауылы

12

Жалағаш кенті, Жалағаш аудандық жұмыспен қамту және әлеуеметтік 
бағдарламалар бөлімінің «Жалағаш аудандық отбасын қолдау орталығы» 
коммуналдық мемлекеттік мекемесі – Қызылорда облысының  денсаулық 
сақтау басқармасының «Жалағаш аудандық ауруханасы» шаруашылық 
жүргізу құқығындағы коммуналдық мемлекеттік кәсіпорны

13
Жосалы кенті, Теміржол вокзалы – Қызылорда облысының білім 
басқармасының Қармақшы ауданы бойынша білім бөлімінің «Ү.К.Томанов 
атындағы № 183 орта мектебі» коммуналдық мемлекеттік мекемесі 

14
Жосалы кенті, «Сұлтан» сауда үйі – Қызылорда облысының білім 
басқармасының Қармақшы ауданы бойынша білім бөлімінің «Ү.К.Томанов 
атындағы № 183 орта мектебі» коммуналдық мемлекеттік мекемесі

15 Жаңақорған кенті – Құттықожа – Шалқия кенті

16 Жаңақорған кенті – Билібай – Байкенже ауылы

17 Жаңақорған кенті – Жаңарық – Әбдіғаппар ауылы

18 Жаңақорған кенті – Түгіскен – Келінтөбе – Қаратөбе – Қандөз ауылы

19 Жаңақорған кенті – Жайылма ауылы
20 Жаңақорған кенті – Кейден ауылы
21 Жаңақорған кенті – Жаманбай батыр ауылы
22 Жаңақорған кенті – Қыраш – Қосүйеңкі ауылы
23 Жаңақорған кенті – Сүттіқұдық – Қожамберді – Төменарық ауылы
24 Қорғантоғай – Саяжай (кентішілік)

25 Жаңауыл – МАИ бекеті (кентішілік)

26 Алтынсарин – Ипподром (кентішілік)

27
Арал қаласы, Қызылорда облысының денсаулық сақтау басқармасының 
«Арал аудандық көпбейінді орталық ауруханасы» шаруашылық жүргізу 
құқығындағы коммуналдық мемлекеттік кәсіпорны – Тәжі Палуан көшесі 
(қалаішілік)

28 Арал қаласы, Байқоңыр көшесі – Жалдыбай Нұрпейісов көшесі (қалаішілік)

29
Шиелі кенті (Сапаржай) – Қызылорда облысының денсаулық сақтау 
басқармасының «Шиелі аудандық көпбейінді орталық ауруханасы» 
шаруашылық жүргізу құқығындағы коммуналдық мемлекеттік кәсіпорны – 
Бидайкөл ауылы

30 Шиелі кенті (Сапаржай) – Ы.Жақаев ауылы

31 Шиелі кенті (Сапаржай) – Жаңатұрмыс ауылы

32 Шиелі кенті (Сапаржай) – № 22 бекеті – Ақмая ауылы

33 Шиелі кенті (Сапаржай) – Н.Бекежанов ауылы 

34 Шиелі кенті (Сапаржай) – Ш.Қодаманов ауылы

35 Шиелі кенті (Сапаржай) – Еңбекші ауылы – Жиделі ауылы

36 Шиелі кенті (Сапаржай) – Бала би ауылы

37 Шиелі кенті (Сапаржай) – № 21 бекеті – Жансейіт ауылы – Ортақшыл ауылы 
– Қызылқайың ауылы

38 Шиелі кенті (Сапаржай) – № 21 бекеті – Тартоғай ауылы – Тұрсынбай датқа 
ауылы 

39 Шиелі кенті (Сапаржай) – Алмалы ауылы – Бәйгеқұм ауылы – Жөлек ауылы 
– Жуантөбе ауылы

40 Шиелі кенті (Сапаржай) – Ақтам ауылы – Қарғалы ауылы

41 Шиелі кенті (Сапаржай) – Көкшоқы шағын ауданы – Алғабас ауылы – Бестам 
ауылы – Ә.Тәжібаев ауылы

42 Шиелі кенті (Сапаржай) – Алмалы ауылы – Досбол би ауылы – Ә.Тәжібаев 
ауылы

43 Шиелі кенті (Сапаржай) – Алмалы ауылы

44
Шиелі кенті (Сапаржай) – Бұқар жырау көшесі – Қызылорда облысының 
білім басқармасының Шиелі ауданы бойынша білім бөлімінің «№ 244 
Ы.Жақаев атындағы орта мектебі» коммуналдық мемлекеттік мекемесі

45 Шиелі кенті (Сапаржай) – Тәуелсіздік көшесі 

46
Шиелі кенті (Сапаржай) – Қызылорда облысының білім басқармасының 
Шиелі ауданы бойынша білім бөлімінің «Кәусар» бөбекжай – бақшасы» 
коммуналдық мемлекеттік қазыналық кәсіпорны – Көкшоқы шағын ауданы 

47 Шиелі кенті (Сапаржай) – Н.Бекежанов көшесінің аяғы

48 Шиелі кенті (Сапаржай) – Көкшоқы шағын ауданы 

49
Шиелі кенті (Сапаржай) – Тоқтаров көшесі – Қызылорда облысының 
білім басқармасының Шиелі ауданы бойынша білім бөлімінің «№ 48 
Ә.Қоңыратбаев атындағы мектеп-лицейі» коммуналдық мемлекеттік мекемесі

50
Тереңөзек кенті, «Мирас» дүкені – Қызылорда облысының денсаулық сақтау 
басқармасының «Сырдария аудандық орталық емханасы» шаруашылық 
жүргізу құқығындағы коммуналдық мемлекеттік кәсіпорны

51
Тереңөзек кенті, Б.Момышұлы көшесі – Қызылорда облысының денсаулық 
сақтау басқармасының «Сырдария аудандық орталық емханасы» шаруашылық 
жүргізу құқығындағы коммуналдық мемлекеттік кәсіпорны

52
Тереңөзек кенті, Қызылорда облысының білім басқармасының Сырдария 
ауданы бойынша білім бөлімінің № 131 Т.Қозыбаев атындағы орта мектебі» 
коммуналдық мемлекеттік мекемесі – «Саутс Ойл» жауапкершілігі шектеулі 
серіктестігінің Тереңөзек кентіндегі өкілдігі

53 Тереңөзек кенті – Іңкәрдария ауылы

ҚР Қару лы Күштері әскери 
по лиция орган да рының негізгі іс-
ша ра лар жоспарының «Әскерлер 
қыз  ме ті және әскери қызмет қа-
уіп сіз дігі» тар мағында көрсе тіл-
ген тап сырма лар ды орындау үшін 
Қызылорда гарни зонында орна-
ласқан әскери бөлімдер мен меке-
мелерінде «Қауіпсіз қыс» айлығы 
өткізілді. 

ҚР ҚК Шымкент гарнизо-
ны Әс кери полиция бөлімі нің 
Қызылорда гарни зонына қыз мет 
көрсету жөніндегі әскери поли-
ция бөлімшесінің әскер қызме тін 
ұйымдастыруды бақылау бөлім-

ше сінің офицері бөлімдер мен ме-
кемелерде қызметшілердің  жара-
қат тануына жол бермеу туралы 
айтты. Кезекшілік уақытында 
Жар ғыға сәй кес қызмет атқаруға, 
қа уіп сіздік ере желерін сақ тауға, 
ди версияға қар сы және өткі зу ре-
жимін сапалы ұйым дастыру бо-
йынша  түсіндірме сабақ тары мен 
ал дын алу жұмыстары жүргізілді.    

Шахмұрат РШАУОВ,
Қызылорда гарнизоны-

на қызмет көрсету жөніндегі 
әскери полиция бөлімшесінің 

офицері, аға лейтенант 

Әскерилерге түсіндірме 
жұмыстары жүргізілді

Мұралық істің ашылғанын хабарлайды
Қызылорда қаласының жеке нотариусы Косбергенов Мурат Каирбекович 

(лицензия №14002321, 24.02.2014 ж.) 2014 жылдың 24 қазанында қайтыс болған 
азаматша Шуренова Умиткуль Утеубаевнаның атынан мұралық істің ашылғанын 
хабарлайды. Мұрагерлері болса, мына мекен-жайға хабарласуын сұраймыз: 
Қызылорда қаласы, Көшербаев көшесі 203, тел.: 8 778 235 08 08, 8 777 067 92 37.

Еңбек және әлеуметтік корғау 
комитетінің облыс бойынша депар-
тамент мамандары медициналық-

әлеуметтік жұмыстар жүргізіп, 
сараптап отырады. Айталық, өткен 
жылы мүгедектігі бар адамдардың 

орталықтандырылған деректер банкі 
автоматтандырылған ақпараттық 

жүйесіне 33077 мүгедектігі бар об-
лыс тұрғыны тіркелген. Оның ішінде 

еңбекке жарамды жастағысы –19157, 
18 жасқа дейінгі мүгедектігі бар бала 

– 6412, зейнет жасындағылар – 7511. 

Медициналық-әлеуметтік сараптама бө-
лімдері мамандары   былтыр 11718 адамға 
мем лекеттік қызмет көрсетті.  Алдыңғы жыл-
мен салыстырғанда 7 пайызға төмендеген. 
Жыл қорытындысы бойынша 2757 адамға 
ал ғаш рет мүгедектік тағайындалған. (2022 
жылы 2700 адам, 2021 жылы  2221 адам).

18 жасқа дейінгі балалар арасында ал-
ғашқы мүгедектік 967 балаға тағайындалды, 
алдыңғы жылы 945 болған, яғни есепті ке-
зеңде 22 балаға көбейген. 

Облыс бойынша былтыр 7680, оның 
ішінде ересектер арасында 5117, балалар 
ара сында 2563 мүгедектігі бар адам қайта 
куәландырудан өткен. Олардың арасынан 629 
адам толық оңалған.  Қайта куәландырудан 
өткен мүгедектігі бар адамдардың 293-і жар-
тылай оңалған, 514 жағдайда мүгедектік тобы 
ауырлатылған.

Кейінгі уақытта мүгедектік топты ау-

ырлату көрсеткішінің ересектер арасында 
басым бөлігін қан айналым жүйесі, көз ау-
рулары және қатерлі ісіктер, ал балалар ара-
сында психикалық және мінез-құлықтың 
бұзылуы аурулары құрайды.  Жүргізілген 
талдау бойынша былтыр ересектер арасынан 
130 адамның қан айналымы жүйесі аурула-
ры, 109 адамның көз аурулары, 78 адамның 
қатерлі ісік аурулары салдарынан мүгедектігі 
ауырлатылған.

Психикалық бұзылулар мен 45, жүйке 
жүйесі аурулары салдарынан 8 балаға 
мүгедектік топтары ауырлатылған.

Мүгедектіктің алдын алу, топты ауырлату 
мәселелері бойынша департамент маманда-
ры жергілікті атқару органдарымен бірлесіп, 
жыл сайын іс-шаралар атқарып келеді.

Атап айтқанда, өткен жылы облыстық 
ден саулық сақтау, жұмыспен қамтуды үй-
лес тіру және әлеуметтік бағдарламалар бас-
қар малары және облыстық мүгедектігі бар 
адам дар қоғамымен бірлесіп, өңірлік ведом-
ствоаралық жос пар бекітілді. Сол бойын-
ша  алғашқы мүгедек тікке шығу тоқсан сай-
ын талданды. Алдын алу жұмыстарының 
тиімділігі сарапталып, мүгедектік белгілеуде 
алдыңғы орындарда тұрған ауру түрлері бой-
ынша мониторинг жүргізілді. Медициналық-
әлеуметтік сараптама мәселелері бойынша 
кездесулер, дөңгелек үстелдер өткізіліп, бұ-
қаралық ақпарат  құралда рында, телеарналар, 
әлеуметтік желілерде түсіндірілді. 

Тілеукүл МЫРЗАХМЕТОВА,
Еңбек және әлеуметтік қорғау 

комитетінің облыс бойынша 
департаменті басшысының 

орынбасары

ТАЛДАУ ЖҰМЫСТАРЫ 
ТИІМДІЛІГІН КӨРСЕТТІ

ӘЛЕУМЕТ ЖӘНЕ ӘЛЕУЕТ

ЖОБА

– Журналист інім-ау, біздің ауылдың 
адамдары еңбекпен есейгендер. Со-
нау 1928 жылы алғаш «Тегісшіл» ар те-
лі болып құрылса, артынша осы жы лы 
«Ортақшыл» ұжымына айналды. Осы дан 
бастап ата-аналарымыз ауыл дың өсуіне, 
өркендеуіне, дамуына өмір ден өткенше 
өз үлестерін қосты. Бүгінгі ұрпақ  
солардың ізін жалғап, ауылды өр кен-
детуде. Ауыл өсіп-өніп, шаңырағымыз 
биік теп, қанатты кеңге жайдық. Сөйтіп, 
Сыр өңіріне танымал құтты мекенге ай-
налдық. Осы ауылда туып-өскен мен де 
бүгін сексеннің сеңгіріне шығып, елдің 
тілеуқорына айналған ақсақалы бо-
лып отырмын. Ауылдағы өздерің көріп 
отырған білімнің құттыханасында 40 
жылдай мұғалімдік қызмет еттім. 

Әкем Кемел Ақпанбетұлы мен анам 
Бибіжан Ақпанбеткеліні ауылдағы аға-
йындармен бірігіп, алғашқы артельге кір-
гендер. Осы ауылда маңдай терін төкті. 
Өмір дегеннің доңғалағы бір жолмен 
жүрген бе? Сол кездегі ағайын аштықты 
да, тоқтықты да осы жерде жүріп бас тан 
өткерді. Олар 1928 жылғы кәмпескені 
көзбен көрді. Елдегі адамдарды қызыл 
өкімет қалай жалаңаштап, төрт түлігін 
тартып алғанының куәгері де осы кісілер 
еді. Сонда да артель боп бірігіп мал да 
бақты, егін де екті. Күн-түн демей, бел 
шешпей еңбек етті. Ұрпақ өрбітіп, біздің 
қатарымызды өсірген аяулы жандар еді. 

Бәрі де иманды болсын! Бұл дегенің 
бүгінгі ұрпақ үшін нағыз тарих десек бо-
лады. 

Мен ауылдағы мектеп ішінен музей 
аштым. Оның жұмысын қоғамдық негізде 
атқарып келемін. Қазір заманға сай қайта 
жаң ғыртып жатырмыз. Жа ңадан кел-
ген мектеп директоры бұл ісімді қол-
дап, көмегін беруде. Ондағы мақсатым 
– жо ға рыда айтқан ауыл адам дарының 
ешбірін қал дыр май, музей төрінен орын 
беріп, бүгінгі ұрпақ қа үл гі ету. Олардың 
сурет терін қайта жинақтап, то лық тырып, 
еңбек жолын қағазға түсіртудемін. Бұ-
ның бәрі ұрпақ үшін өлмес мұра болып 
сақталып тұ руы тиіс. Ауылдың өткен та-
рихы мен адамдары жайлы жазу – біздің 
перзенттік парызымыз. Одан қалды 
сырттан келген қонақтар да көріп-біліп, 
танысары белгілі. 

Биыл біздің ауылдағы мектепке 90 
жыл толады. Сонау 1934 жылы колхоз-
шылар кесек құйып, өздері асарлатып 
салған. Сол жылы ауылымызда тұңғыш 
рет мектеп ашылған. Мектепке келген ба-
лаларды қарсы алушы, оларға алғаш сабақ 
берген ауыл азаматы – Мінәт Қалдыбаев. 
Ол 1933 жылы Қызылордадағы қысқа 
мерзімді мұғалімдер дайындайтын курс-
ты бітірген. Шығыс әдебиетінің білгірі 
әрі шежіреші еді. Өте алғыр, өте сауат-
ты адам болатын. Парсы, тәжік, өзбек, 
орыс тілдерін жетік білген. «Шахнама-
ны» қа зақшаға аударған кісі. Бұл жайлы 
кезінде облыстық «Ленин жолы» («Сыр 
бойы») газеті жазған да. Ол кісінің өмірі 
кітап жинаумен, оқумен өтті. Кейіннен 
пединститутты бітіріп, осы мектеп-
те ұзақ жыл директор болды. Зейнетке 
шық қаннан кейін мектеп кітапханасына 
4550 дана кітапты сыйға тартты. Онда 
небір құндылары бар. Ұстаздардың ұс-
тазы атанған Мінәт Қалдыбаевтың білім 
саласына қосқан еңбегі жоғары ба-
ғаланып «Еңбек Қызыл Ту» орденімен 
наградталған. «Халық ағарту ісінің үз-
дігі» белгісін екі рет алған ұстаз. Мек-
тепте директорлық қызмет еткен жыл-
дары алдынан көптеген шәкірт түлеп 
ұшты. Атап айтқанда, Ә.Алдабергенов, 
Ә.Ибрагимов, Ж.Қожантаев, И.Сарбасов 
секілді елге танымал ғалымдар. Кезінде 
мектеп директорын іздеп келіп, рахмет 
айтқандарын білемін. 

Бір кезеңде дария суы тасып бұрынғы 
мектеп құлап қалды. Осыдан соң Мінат 

Қалдыбаевтың бастамасымен ауыл адам-
дары жаңадан асарлатып қайта салады. 
Алғашқы мұғалім атына №150 орта мек-
тепті беруді сұрап, ауыл тұрғындары 
тү гел қол қойып, жоғарыға ұсыныс-хат 
бер дік. Бұл ұсыныс-хатты сол кездегі 
басшылар қолдаған болатын. Бірақ неге 
екенін қайдам, осы мәселе әлі күнге дейін 
шешімін таппай келеді. Осы ойымды 
қосып жазсаң... Ұстазымызды ардақтасақ 
дейміз. Өйткені, бұл – ауыл дағы барша 
ағайынның, көптің тілегі, – деп Асанхан 
аға бізге сұраулы жүзбен қарады.

Ардагер-ұстаз Асанхан ағамыздың 
өмір жолы бүгінгі жастарға үлгі болар-
лықтай. Ол 1950 жылы туған ауылдағы 
мектептің табалдырығын аттайды. Жеті-
жылдықты бітірісімен Шие  ліге келіп Ло-
моносов атындағы қа зақ орта мектебінде 
9 сыныпқа дейін оқиды. Оны аяқтасымен 
«Бәйгеқұмдағы» кеңейтілген кәсіптік-
техникалық училищеге оқуға барады. 
Оны 1963 жылы тракторист-машинист 
мамандығы бо йын  ша бітіріп шығады. Со-
дан Сырдария қой совхозына келіп пуль-
гадашы болады. Қазір ондай мамандық 
жоқ. Ол жер айдайтын трактордың 
соңындағы соқаның жұмысын реттеп 
отырушы болып еңбек жолын бастай-
ды. Бар ынтасымен жұмыс істегендіктен 
болар, Смайыл ағасы оны трактордың 
рөліне отырғызады. Ол кісі аға трактор-
шы болады. Осылай жер жыртуға кірісіп 
кеткен жас Асанхан егін басына таң ата 
кетіп, күн бата үйіне қайтады. Сол ты-
нымсыз еңбегінің арқасында жер жыр-
туда нормасын артығымен орындап, ау-
ыспалы Қызыл туды трактор кабинасына 
желбірете ілді. Оған сонда қатарластары 
қызыға қарайтын. Еңбекқорлығымен 
ақшалай сыйлық та алды. Осылай еңбек 
етіп жүргенде Кеңес армиясы қатарына 
шақырылады. 1964 жылы Венгрия Рес-
пуб ликасына барып, 3 жылдық әскери 
борышын өтейді. 1967 жылы ауылға 
келісімен жұмысын жалғастырады.

Алайда бар арманы – пединститут тың 
тарих факультетіне оқуға түсу. Содан 
1968 жылы өзі оқыған мектепке тәр биеші 
болып қызметке орналасады. Оған себеп, 
армияда өзімен бірге болған украиндық 
жігіттер еді. Олармен бірге әскерде мед-
пункте қызмет етеді. Сонда жүргенде 
Асекеңе небір орысша кітаптарды оқуға 
береді. Сонда алғаш Есенин деген ақын 
барын біледі, орыс классиктерін оқиды, 

дүниетанымы, түсінігі өзгереді. Содан 
«ауылға барысымен жоғары оқу орнына 
түсем» деп алдына мақсат қояды. 

Мектепте тарих пәнінен сабақ берген 
Мәлік Оспанов пен сынып жетекшісі, 
орыс тілінен сабақ берген Жағыпар Оспа-
нов ағайлары оның тарих факультетіне 
тү суін қалайтын. Өзі де осы екі ұста зына 
қатты қызыға қарайтын. Осылайша Шым-
кент тің педагогикалық инсти тутының 
тарих факультетіне сырттай оқуға түседі. 
1976 жылы қолына жоғары білімді та-
рихшы дипломын алып, мектеп ди рек-
торы ның тәрбие жөніндегі орынбасары 
қыз метіне тағайындалады. Жоғары са-
натты мұғалім атағын ізденіс арқасында 
алады. Бертін келе, жай мұғалімдікке ау-
ысып 2007 жылы зейнетке шықты.

Ол Президенттің «Алғыс хатымен», 
«Құр мет грамотасымен», «Білім беру 
ісінің озаты» төсбелгісімен марапат тал-
ған. Зайыбы Рая Мінатқызы мектепте көп 
жыл ұстаздық еткен. Білім саласының 
ардагері. Екеуінен өрбіген 2 ұл мен 3 
қыздың бәрі де жоғары білімді, үйлі-
баранды, түрлі салада еңбек етуде. 

Асанхан Ақпанбетов зейнетке шықса 
да ауылда, ауданда өтетін қоғамдық іс-
шараларға белсене атасалысады. Одан 
басқа мектепте өзі ашқан музейде ауыл 
тарихы мен еңбек ардагерлерінің өмірін 
бүгінгі жастарға үлгі етіп келеді.

Өр мінезді, сыпайылығы мен сыр-
баз  дығы өзіне жарасымды жан, ардагер-
ұстаздың бүгін гі жастарға айтар сөзі үлгі 
мен өнеге. Ең қызығы, ауылда тұрып 
еңбек етіп жатқан бірде-бір тұрғынға 
«Шиелі ауданының Құрметті азаматы» 
деген атақ та, марапат та бе рілмегенін 
естіп таң ғалдық. Сөз соңында біздің 
ай та рымыз, ауыл мен ауданның тари-
хын тереңнен тарта шертетін көненің 
көзіндей ар дагер-ұстаздың «Шиелі ау-
данының Құр метті азаматы» атағына 
лайықты еке нін ескерсе дейміз. Өйткені 
ол кісі ауы лының тірі энциклопедиясы 
десек, артық айтпағандығымыз болар. 
Мұн дай көкірегі қазына ақсақалды неге 
ұлықтамасқа, жанына неге рухани шабыт 
бермеске? Бұл ойымызды ауданның игі 
жақсылары қоштар деген ойдамыз.

Кенжалы ЕРІМБЕТОВ,
Ақпарат саласының үздігі

Ауыл тарихын 
түгендеген 

БАС ДИРЕКТОРДЫҢ МІНДЕТІН АТҚАРУШЫ
Марат АРАЛБАЕВ

қабылдау бөлмесі тел/факс: 8/7242/ 70-00-36, 40-11-10 (1002)

БАС РЕДАКТОР
Қуат ШАРАБИДИНОВ

қабылдау бөлмесі – тел: 8/7242/ 40-02-17, 40-11-10 (1007)

Бас редактордың орынбасары – 40-11-10 (1053)
Жауапты хатшы – 70-00-81 (1037) 

Бөлімдер:
руханият және ақпарат – 40-11-10 (1039, 1040)
экономика – 40-11-10 (1038, 1033)
әлеумет және саясат – 40-11-10 (1034)
жарнама – 70-00-52, 40-11-10 (1058) 
есеп-қисап – 70-00-39, 70-00-38 
компьютер орталығы және корректорлар – 40-11-10 
(1036, 1035)

Газет Қазақстан Республикасының 
Мәдениет және ақпарат министрлігі
Ақпарат және мұрағат комитетінде тіркелген. 
Тіркеу куәлігі №12993-Г, 27.08.2012 ж.

Газет редакцияның компьютер орталығында теріліп, беттеліп,
«ASU» баспа үйі» ЖШС сенімгерлік басқаруындағы 
«Сыр медиа» ЖШС баспаханасында басылды. 
Тел.: 8/7242/ 40-06-68. 
Газеттің таралымы бойынша 
8/7242/ 70-14-08 телефон нөміріне хабарласуға болады.

№28 (20702) 20 ақпан, 
сейсенбі  2024 жыл

«Сыр бойы», «Кызылординские 
вести», «Ақмешіт апталығы», «Ақмешіт жастары» 

және ауданның барлық басылымдарына 
хабарландыру орналастырғыңыз келсе: 70-00-52 

 телефон ы арқылы байланысуға болады. 
E-maіl:  smjarnama@mail.ru

Ризашылық 
білдіреміз
Бар ғұмырын ауданның өркендеуіне 

үлес қосуға арнаған ар дақтымыз Қуанышбай 
Ердіхалықұлының мына жалғандағы тұз-
дәмінің таусылып, көз алдымыздағы бейнесі 
көңіліміздің төріне көшкеніне де екі аптаның 
жүзі толыпты.

Бізді қолдау, жұбату үшін жан-жақтан 
ағылған жұртшылыққа, облыстың энерге-
тика саласы ардагерлеріне, әріптестеріне, 
басшы лыққа алғысымыз шексіз.

Ердіхалықовтар әулеті 

«Шетелге шығу 
қымбат» деген 
түсінік бар
Саяхатқа деген құштарлықтың нә-

тижесінде қос құрылтайшы турагент-
тікті бірге құрып, өңір тұрғындарының 
шетелге шығу мәдениетін қалыптас-
тыруға қызмет етіп келеді. Сырт мем-
лекеттерге, курорттарға тур, билет 
сатумен, жұмысқа арналған, туристік 
визаларды жасаумен айналысады. 
Авиа билеттерді брондайтын қаладағы 
бірден-бір сенімді агенттік те осы. 
2019 жылы ашылған агенттіктің ат-
қар ған ісі мен шетелге аттанған ту-
рис терінің алғыстан басқа айтары жоқ 
екенін білгенде, оның қа лай ашыл-
ғаны, алғашқы қадамдары қы зықтыра 
түсті. 

– Өз басым бұрыннан саяхатта-
сам, әлемнің түкпір-түкпіріндегі ел-
дер ді көрсем деп армандайтынмын. 
Әрі қызылордалықтарда саяхаттау 
қым бат деген стереотип бар. Осы екі 
дүние турагенттік ашуға себеп болды. 
Алғашқы турларды аз қаражат жұм-
салатын жақын елдерден бастап, тұр-
ғындарға саяхаттаудың қымбат емес 
екенін түсіндіргіміз келді.

Сенесіз бе, қазір саяхаттағысы 
ке летін, шетелге шығуды жоспарлап 
жүр гендер көп, қызылордалықтардың 
кө бісі шетелге шыққысы келеді. Ая-
ғы баспаған жақсы, жаңа жерлерді 
көру ге құштар. Соңғы кезде ер адам-
дар отбасына, жастар ата-аналарына 
сыйлық ретінде шетелге саяхаттауға 
арнайы сертификат сыйлау үшін көп 
тапсырыс беруде. Бір айда 10-15 тур 
сыйлыққа сатып алынады. Сертифи-
кат – жақын жандарға сыйлауға тап-
тырмас, қайталанбайтын сыйлық. 
Әри не, сертификат сыйлағанда көп 
ата-ана қарсы болып, ақшаны босқа 
шы ғындап деп немесе шетелге 
шығуға қорқып, қарсылық танытып 
жатады. Бірақ брондалған тур кері 
қай та рылмайтындықтан, қанша қар-

сы ласса да барады. Алайда бір рет 
сая хаттап келген соң үлкендер немесе 
ата-аналар «Неге ертерек шықпадым 
екен?! Тағы да шетелге шықсам ғой» 
деген әсерін бөлісіп жатады, – дейді 
Жансәулет Ақзадақызы.

Топ-3 мемлекет
Кейінгі екі жылдағы қызылорда-

лықтар үшін Топ-3 мемлекеттің тізі-
мін жасайық. Бірінші орында Түр-
кия тұрса, одан кейінгі орында БАӘ 
орналасқан, оның ішінде Дубайға ба-
ратындар қатары қалың. Үштікті Тай-
ланд қорытындылап тұр. Тәжірибелі 
саяхатшының айтуынша, аталған ел-
дерге аймақ тұрғындарының көп са-
яхаттайтын себебі – өмір қауіпсіздігі  
мен жайлылығы. Отбасымен баруға, 
алғашқы саяхатқа да Түркия мен 
Дубай – таптырмас таңдау. Ал қыс 
мезгілінде суықтан шаршап, қатты 
ыс тық емес, жайлы ауа райына асық-
қандықтан Тайландқа тартып кете тін-
дер де көбейген. 

Турагенттіктің тарихына қарасақ, 
ең аз таңдалатын ел – Үндістан. Та-
залығы мен тағамдары жағынан көп 
турист бұл елді ұнатпайды. Сонымен 
қатар осы жылы бірнеше тур брон-
далса да, Қытай елін ұнатпайтындар 
қатары да көп. Жұмыс бабымен, 
сау даға қатысты болмаса, демалыс 
ретінде барлық жағдай жасалса да, 
дамыған ел болса да, тамақ пен тіл жа-
ғынан қиналатындықтан қызылор да-
лықтардың көңілі Қытайға тартпайды.

– «Ordatour»-мен шетелге шыққан 
туристерге статистика жүргізу ойға 
келмепті. Бірақ осы уақытқа дейін 
тұрақты түрде айына 100-150 тур брон-
далып келеді. Биыл ашылғанымызға 
– 5 жыл. Ең кемі айына 100 турдан 
келеді деп есептейтін болсақ, осы 
күнге дейін 6000-нан аса турист біздің 
турмен саяхаттаған екен. 

Осы күнге дейін қаншама туристі 
шетелге аттандырдық. Бірінші рет 
шығатындар бар. Әрине, естен кет пей-

тін оқиғалар орын алып жатады. Ең 
жиі кездесетін жағдай – туристердің 
рейстен қалып қоюы, 15 шақты 
адам да рейстен, ұшақтан қалып қою 
оқиғасы кездесті. Кері қайтатын кез-
де ұйықтап қалып, ұмытып кетіп, 
сол елде қалып қойып жатады. Кейін 
жаңа билет алып, елге оралады. Тағы 
бір жиі кездесетін нәрсе – туристердің 
уақытқа дұрыс мән бермеуі. Мәселен, 
15 ақпан күні түнгі 12-де ұшатын 
болса, ертеңіне күндізгі 12:00 кезінде 
барып отырады, яғни, түнгі уақыт ау-
ысымынан шатасып жатады. Тамақ 
өткізбейтін жағдайлар да көп. Қазы 
мен етімді алып қойды деп жылап 
хабарласатындар бар. Мұ ның бәрі 
біл местіктен, – дейді Жансәулет Әбіл-
даева.

Ертерек 
бастаңыз...
Алғаш саяхаттайтын адамға ғана 

емес, барша қызылордалық тұрғынға 
турагенттіктің айтары бар. 

– Саяхаттауды барынша ертерек 
бастаңыз дегім келеді. Өйткені есей-
ген соң алатын әсер, сезінетін күй жас 
кездегіден бөлек болады. Егде жастағы 
туристердің тез шаршап қалатынын 
байқаймын. Экскурсиялардың соңына 
дейін жүруге жарамайды, қан қысымы 
көтеріліп не түсіп кетіп жатады. Ал 
жастардың сезінуі басқа. Жас бол-
саң, аяғың баспаған жерді басқың 
ке ліп, көзің көрмегенді көргің келіп, 
жаңа дүниелерді естігің келіп, алып-
ұшып тұрасың. Әлемге ашықсың. 
Ақша жұмсайсың, бірақ кедей болып 
қалмайсың, яғни, алатын әсерге, Құ-
дайдың түрлі жаратылысына тамсану, 
ғашық болу үшін саяхатқа жұм саған 
ақшаң босқа жұмсалған дүние емес, 
болашағыңа инвестиция, – дейді ол.

Иә, саяхаттаған кезде адамның 
санасы өзгереді. Түрлі мәдениетті кө-
ріп, өзгермеймін деген адамның өзі 
ойының, белгілі бір нәрселерге қа-
тысты қалыпты көзқарасының ауыса 
бастағанын байқамай қалады. Тіпті 
Қазақстанда жағдай нашар, өмір сүру 
қауіпті немесе дамымай қалған деп 
ойлайтын адамдар көбіне шетелден 
келген соң шүкіршілігін айтып жата-
ды. Немесе бізден бірнеше есе артық, 
дамудың даңғыл жолына түскен 
елдерді көріп, талпынатын, өзімізге 
алатын дүниелер көп екенін ұғынып 
келеді. Мотивация алады. Кейбір ту-
ристер басқа елден бизнес идея тауып, 
іздену үшін барады, яғни, туристердің 
де мақсаты түрліше.

Дина МӘДЕЛХАНҚЫЗЫ,
«Сыр бойы»

ҚЫЗЫЛОРДАЛЫҚТАР 
қайда саяхаттап жүр?

Кең дүниені өз көзіңмен көру, әлемді тану арқылы өзіңді 
тану, тұлға ретінде даму – кез келген саяхаттың ажырамас 

бөлігі. «Сая хат – өзімізді қайтадан іздеп табуға арналған ең ұлы 
ғылым» дейді француз философы Альбер Камю. Қазақшаласақ, 

«ауылдан шықпағанның ақылы ауласынан аспайды». 
Қазір үйден бір қадам аттап баспай-ақ әлеуметтік желіге 

шолу жасасаңыз, саяхатқа қызығатындар да, тиімді қызмет 
ұсынатын туристік агенттіктер де көп. Қызылордалық Жансәулет 

Әбілдаева – «Ordatour» турагенттігінің ұйымдастырушысы. 
Cаяхат үшін қыр асып қана қоймай, талай қызылордалықтың 
шетелге шығуына себепкер болған кейіпкерімізден саяхаттау 

тәжірибесі, турагенттіктің тиімді тұстары мен жерлестеріміз жиі 
баратын Топ-3 мемлекет туралы пікірін білген едік.

Сатылады
Бименді Баймаханов көшесінде құрылысы аяқ талмаған жылыжай 

са тылады. Жалпы жер кө лемі 44,95 сотық. 
Байланыс тел.: 8 777 452 69 98.

Кәсіпкерлікті, тың идеяларды 
қолдау, жаңа кәсіпке жан бітіру 

– уақыт талабы. Осы орайда 
қызылордалық кәсіпкерлер мем-
лекет пен аймақ басшысы тара-

пынан ғана емес, аталған салаға 
қатысты сан түрлі мекемелер мен 

орталықтардан да қолдау көріп 
жүр. Осы бағыттағы тағы бір шара 

«Брендке бір қадам...» сауда 
көрмесі «Анаға тағзым» орталығы 

креативті индустрия алаңында 
өткізілді.

Орталықтың бастамасымен осы жыл-
дан бастап «Брендке бір қадам...» атты 
креативті кәсіпкерлерге арналған сауда 
көрмесі тұрақты түрде ұйымдастырылмақ. 
Айта кетейік, жобаның басты мақсаты – 

инклюзивті экономиканың дамуына үлес 
қосатын дарынды әрі шығармашыл тұл-
ға ларға қолдау білдіріп, бәсекелестікке 
төтеп беру үшін қолөнершілердің өзара тә-
жірибе алмасуына ұйытқы болу, креативті 
кәсіпкерлердің кластерін қалыптастырып,   
олардың  өз қолынан   шыққан  өнімдерін 
жар намалауға, халыққа таныстыруға мүм-
кін дік жасау.   

– Президент Жолдауында креативті ин-
дустрияны қолдау керегін атап өтті. Бұрын 
олардың қатарына қолөнершілер кірмеген 
екен. Биылдан бастап ұлттық нақыштағы 
бұйымдар мен тұрмыстық заттар кәсібіне 
көңіл бөлінуде. Алғашқы көрмеге қаладағы 
20-ға жуық кәсіпкер қатысып жатыр. Бірі 
ұлттық әшекей бұйымдарын өз қолымен 
жасап әкелсе, енді бірі астауын ұсынып 
отыр. Көрмеден тойтабақтар, ағаш бесіктер, 
орамалдар, трансформер сөмкелер, әшекей 
бұйымдар, ыдыс-аяқтар, көрпе-жастық сын-
ды күнделікті тұрмысқа қажетті дүниелерді 
табуға болады. 

Бір апта көлемінде тек қаладағы кә-
сіпкерлердің қолөнер бұйымдары көрмеге 
қойылады. «Брендке бір қадам...» сау-

да көрмесі жыл бойы ұйымдастырылатын 
болады. Жеті ауданның әрқайсысына бө-
лек көрме ұйымдастырылып, аймақтағы 
қолөнершілердің басы қосылмақ. Ал жыл 
соңында көрме қатысушыларымен бірге 
облыстық деңгейде форум өткізіледі. Мән 
берсек, Қызылордада тек ұлттық нақыштағы 
дүниелерге арналған базар да, орталық 
та жоқ. Осы мақсатта «Анаға тағзым» 
орталығы өңір тұрғындарының қажеттілігін 
қамтамасыз етуге атсалысуда, – дейді 
орталық қызметкері Айдана Маратқызы.

Айта кету керек, аталған жоба ақпа рат-
тық-танымдық бағытта да пайдалы бол-
мақ. Апталық аясында облыстық «Атаме-
кен» кәсіпкерлер палатасы, Kyzylorda 
Hub бизнес-инкубаторының өкілдері мен 
өңі рімізге белгілі кәсіпкерлер қаржылық 
сауат тылық, бизнесті бастау және дамыту 
бағытында арнайы тренингтер мен шеберлік 
сағаттарын  өткізеді.

– Қолөнермен осыдан үш жыл бұрын 
айналыса бастадым. Алғашқыда шашқа 
арналған аксессуарлар жасау ұнайтын. 
Уақыт өте келе ассортиментке ұлттық 
әшекей түрлерін енгізіп, әлеуметтік желі 
арқылы бұйымдарға қызығушылар саны 
арта түсті. Қазақша сырға, сақина, шекелік, 
өңіржиек, шолпыларды заманауи стиль-
де жасауға тырысамын. Ою-өрнектерінде 
өзгешелік бар. Соның ішінде шекелікке тап-
сырыс беретін жасөспірім қыздар көп.

Мұндай көрмеге бірінші рет қатысып 
жатырмын. Бұйырса, алдағы уақытта 
аталған бағыттағы көрмелер мен іс-
шараларға қатысу арқылы жеке брендімді 
қалыптастырып, ұлттық нақыштағы 
әшекейлерді кеңінен насихаттай түссем 
деймін. Әшекей жасау – шығармашылық 
пен шыдамды қажет ететін жұмыс. Себебі 
әр бөлігін жеке-жеке құрастыру керек, – 
дейді қолөнерші кәсіпкер Ақдана Камал.

КӨРМЕ

Креатив пен қолөнер: 

БРЕНДКЕ 
бір қадам

Дина БӨКЕБАЙ,
«Сыр бойы»Sb

Жалағаш ауданына қарасты 
«Еңбек» ауылында 1983 жылдары 

ауылдық мәде ниет үйі жанынан 
құрылған «Армандастар» вокал-

ды-аспапты ансамблі алғаш өнер 
көрсете бастаған еді. Ансамбль 

мүшелері сол кездегі 20-25 жастағы 
қыз-жігіттер болатын. 

Өнер ұжымы он жылдан астам ауыл, ау-
дан халқына мәдени қызмет көрсетті. Кейін 
өмір ағымымен отбасылы болып, жан-жаққа 
тарап кеткен. Арада 30 жыл өткенде «Арман-
дастар» ансамблі өнерсүйер қауыммен қайта 
қауышты. 

Концертте вокалды-аспапты ансамбль 
өздері шырқаған әндерді сах наға алып 
шықты. Атап айтқанда, «Қызыл құмда ауы-
лым», «Әдемі-ау», «Жас қа лам», «Тұмарым», 
«Той жыры» сияқты танымал әндерді 
көрермендер қо сы ла шырқады. Айта кетейік, 
ауылда  40 жылға жуық тарихы бар «Батыр 
ана лар» ансамблі бар. Ан самб ль мүшелері 
концертке дейін ақ жаулықты аналардың ба-
тасын алып,  ыстық ықыласына бөленді.

Шығармашылық кешке Жа ла ғаш ауда-
ны әкімінің орынбасары Ғани Сү лейменов 
қатысып, алыс-жақыннан жиылған өнер 
ұжымына құрмет білдіріп, аудан басшысы 

Ардақ Ибраимовтың Құт тықтау хаты мен 
ықылас гүлін табыс етті.

Ансамбльдің алғашқы ұйымдастыру-
шысы Ермекбай Шәймаханұлы бүгінде жет-
піс жастың ортасына келген зейнеткер. Ол 
кісі еліміздің әр түкпірінде, түрлі маман-
дық ты игеріп, қазір зейнет жасына жеткен 
ансамбль мүшелерінің 30 жылдан соң осы-
лай бас қосып, ауылдастарына концерт беруі 
өзіндік тарихы бар, өте тағылымды жиын 
болғанын айтады. 

Иә, расында бұл ретро әндер концерті 
болды, 1983 жылы ансамбльдің алғашқы құ-
рамында өнер көрсеткен Алтынбек Нақып-
бекұлы, Қоныс, Болыс Медеуов тер, Рабиға 
Тоқсейітова, Сәбира Әжім бекова, Ләззат 
Әбжәлелқызы, Жұпар Ай дарбекова, Раушан 
Жәметқызы, Сағат Ертуғанов, Рамазан Жыр-
жиысовтар қай та сахнаға шықса, олардың 
қатарын Ал мас, Алмат Медеуовтер, Жомарт 
Жа рылқасынов сияқты өнерпаздар толық-
тырды. 

«Армандастардың» алғашқы көркем дік 
жетекшісі Болат Асанбаев  жұбайы Са ғы-
нышпен бірге ән шырқап, көзкөрген аға-
йынды, замандастары мен өнерге құш тар жас 
буынды  кешегі күндердің керемет сәттерімен 
қауыштырды. Ал ансамбль әншісі Алтынбек 
Нақыпбекұлының ұлы мен келіні, танымал 
жас әншілер Жарас пен Айдана әдемі кештің 
әрін келтіріп,  жаңа әндерін шырқады.

Отыз жылдан кейін оралған «Арманда-
стар» вокалды-аспапты ансамблінің кон-
цертін ауыл тұрғындарынан бөлек, көршілес 
ауылдардан да көрермендер келіп тамашала-
ды.

Отыз жылдан кейін оралған 
«Армандастар» ансамблі

Ғазиза ӘБІЛДА,
«Сыр бойы»Sb

ОРТА ЖАСТАН 
АСҚАНДА...
Өзбекстанда өткен жылы 60 және 

одан жоғары жаста балалы болған ер 
адамдардың саны өскен. 

Бұл туралы елдің статистика агент-
тігі хабарлады. Алдын ала мәлімет бой-
ынша, Өзбекстанда бір жыл ішінде 60 
және одан жоғары жастағы 819 ер адам 
балалы болған. Сондай-ақ 50 және одан 
жоғары жаста некеге тұрғандар саны – 6 
651.

Айта кетейік, Өзбекстанда 2023 
жылы 962 мың нәресте дүниеге келген. 

BAFTA СЫЙЛЫҒЫ 
ТАБЫСТАЛДЫ
Лондонда британдық кино акаде-

мияcының BAFTA сыйлығымен мара-
паттау рәсімі өтті. 

Ең үлкен жетістікке Кристофер Но-
ланның «Оппенгеймер» блокбастері 
жет ті. Ол үздік фильм, үздік ер адам 
рөлі және үздік режиссер сияқты бар-
лығы жеті номинацияны жеңіп алды. 
«Оппенгеймердің» продюсері – Но-
ланның әйелі Эмма Томас. Ол мұндай 
сәтті тіпті елестете алмағанын айтты. 

Екінші орында бес жүлде берілген, 
бас рөлді Эмма Стоун сомдаған «Бақыт-
сыздар» фильмі тұр. Стоунның өзі үздік 
әйел рөлі жүлдесін жеңіп алды.

«Мүдделер аймағы» тарихи драмасы 
үш BAFTA жүлдесін жеңіп алды. Соның 
ішінде көрнекті британдық фильм үшін 
жүлде бар. Көрермендер арасында ең 
танымал «Барби» мен «Солтберн» он 
марапатқа ұсынылғанына қарамастан, 
жүлдеден құр қалды.

Марапаттау рәсіміне Ұлыбритания 
киноакадемиясының президенті Уэльс 
ханзадасы Уильям да қатысты. Мара-
паттау рәсімі мен банкеттерден кейін 
жеңімпаздар мен жеңілгендер шама-
мен екі аптадан кейін өтетін «Оскар» 
сыйлығын табыстау рәсіміне дайындалу 
үшін Атлант мұхитының арғы бетіне ат-
танады.

Ақпарат көздерінен

ТАНЫМ

ӨНЕР ӨРІСІ

